
 1 

 

4 September 2016 
 

 

  OGGENDDIENS: Prof. Riaan Rheeder 
 
Skriflesing: 1 Petrus 4: 1-11 
Teks:  1 Petrus 4: 8 
Tema:  Margharet, liefde moes jou bedek 
het. 
  
Ontmoetingsdiens 
Intreelied: Lied 163 (Soos „n wildsbok…); 
Votum; Seën; Loflied Ps. 116-1 :1, 9 en 10; 
Geloofsbelydenis 12 Artikels    
 

Verootmoedigingsdiens 
Wet: Rom. 13: 8-10; Sing Ps. 25-2: 1 en 2; 
Gebed 
  

Woorddiens 
Skriflesing;  Sing  Sb. 14-3: 3, 4;  
Woordverkondiging 
  
Antwoorddiens 
Gebed; Liefdegawes; Slotsang Sb. 10-2: 
Onse Vader; Seën; Amenlied Sb.13-3. 
  

 
AANDDIENS: Ds. Karel 

  
Skrifgedeelte: Jesaja 46 
Tema: Vertrou op ons unieke God - Hy red 
en dra jou! 
 

Volgens Bloomberg, `n instansie 
wat onder andere navorsing doen, 
was Suid-Afrika al in 2013 die land 
van wie die inwoners die tweede 

meeste spanning ter wêreld beleef. 
Dit is net Nigerië wie se inwoners 
meer spanning beleef as ons. 
Wanneer mens só in spanning leef, 
soek mens dikwels na iets om vir 
mens te sê dat alles gaan reg kom. 
Daar gaan iets gebeur of iemand 
gaan kom wat gaan help om die 
druk te verlig. Hierdie reaksie van 
die mens is so oud soos die 
mensdom self. 

In Jesaja 46 hoor ons hoe God sien 
dat sy volk moeg, moedeloos en 
gespanne is weens hulle situasie in 
ballingskap en hoe Hy vir hulle sorg 
en uitkoms gee. Kom ons gaan kyk 
saam wat ons hieruit kan leer vir 
ons eie situasie in Suid-Afrika. 

Lofprysing en aanbidding 
Lied 184: 1, 2, 4  
  
Ontmoetingsdiens 
Intreelied  Ps. 31-2: 1, 2;  Votum; Seëngroet; 
Lofpsalm: Ps. 90-2: 1, 5, 6;  Gebed 
 

Woorddiens 
Skriflesing;  Sing Ps. 33-2: 1, 7;  
Woordverkondiging 
 

Antwoorddiens 
Dankgebed; Gebed vir BnB; Danklied Sing 
Sb. 11-2: 1, 2, 3, 4; Wegstuurseën; Amenlied 
Sb 13-3. 

 MEELEWING 
● Willem Riekert (Groep 15 - 082 623 6555) 

herstel stadig maar seker en ons vertrou 

hy is een van die dae heeltemal gesond.  

● Hester Schutte (Groep 1 - 082 703 1874) 

sukkel om te sien en moet nog vir 2 

behandelings in haar oog gaan. Ons 

vertrou dat dit daarna sal beter gaan. 

● Willie Pieters (Groep 19 - 082 824 5144) 

het „n naelbreuk-operasie ondergaan en 

sterk aan. 

● Riaan Andersen (Groep 35 - 081 543 

8793) ontvang fisio en oefeninge vir 

verligting van pyn in sy rug. 

● Ds. Piet se pa is verlede Sondag oorlede.  

Die begrafnis was Saterdag op Barkly-

Oos. Ons dink aan hom, Rieëtte, die 

kinders en ander familie in hierdie 

hartseer tyd. 

Baie dankie aan almal wat so opreg en 
innig met ons meegeleef het die 
afgelope week. Dankie vir elke woord van 
bemoediging, sms, Whatsapp, 
Facebookboodskap en oproep. Julle 
voorbidding en ondersteuning het 
ons werklik gedra en vertroos. Dankie vir 
kos en blomme wat by die huis afgelewer 
is en so die week vir ons makliker 
gemaak het. Dit is wonderlik om deel te 
wees van hierdie geloofsfamilie.  
Ds Piet, Rieëtte en kinders.   

 

  Ons bid dat die Here spoedig 
beterskap, herstel en troos sal gee. 
 

 
ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Srs Marianne Kruger, Bettie Ras, Janet vd 
Walt, Hester Buys, brs. Isak vd Walt en 
Tjaart Snyman, Andy en Blossom Pretorius. 
 
 
 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of  
Hendrik vd Walt (079 022 2526) 

 
AFKONDIGINGS 

Vandag 
09:15 Gebedsgroep 
09:30 Oggenddiens 
          Kleuterbediening   

Katkisasie Les 21 
Tee en Koffie 

18:00 Aanddiens 
 

Dinsdag 
06:00 Manne-ondersteuningsgroep 
14:00 Milde hande. Diè vlytige groep  
          vergader aan huis van Annetjie 
          Vermeulen. Tel: 079 307 733. Baie  
          welkom! 
 

Woensdag 
10:00 Amandelbloeisels 
16:30 Katkisasie gr. 9 
17:15 Katkisasie gr. 10 
17:15 Katkisasie gr. 11  
18:00 Katkisasie gr. 8 
 

Donderdag 
18:30 Ouderlinge: Blokvergadering  
 

 
VERJAARSDAE 

Baie geluk aan almal wat DV hierdie week 
verjaar! 

Sondag, 4 September 
Sr Chrisda du Plooy      018 290 6738 
Sr Ria v Eeden       018 290 5543 
Br Sagie Venter       082 713 9664 
 

Maandag, 5 September 
Sr Lallie v Zyl (73)            072 141 8316 
Sr Elna Visagie       082 329 5450 
 

Dinsdag, 6 September 
Br Gerhard Turkstra      082 786 9528 
 
 

mailto:siekes@oosdoppers.co.za

Woensdag, 7 September 
Sr Isabel Bouwer       072 453 0975 
Sr Sanè Rens       074 127 3336 
 

Donderdag, 8 September 
Jsr Carmen Duvenhage     018 290 9547 
 

Vrydag, 9 September 
Jsr Carla Alberts        
Br Alwyn Beetge       082 415 9568 
Sr Tobianna Willemse      072 380 8615 
 

Saterdag, 10 September 
Jbr Zach Human  
 

ANDER AFKONDIGINGS 
•  Liefdegawe vanoggend vir Barmhartigheid 
•  Gawe by die deure vanoggend vir die  
   Belydenisklasuitreik. 
•  Gawe volgende Sondag vir die die Teol.  
   skool: Publikasies. 
•  Vrywillige bydrae vir voertuigsekuriteit  in  
   die bussies by die deure. 
•  Diensbeurte: Groep 16 en 17. 
 

KENNISGEWINGBORD 
● Frankfort Riviertoer - 30 Nov - 4 Des  

         2016 

 
DIAKONIE DAGBESTUUR 

Die diakonie het nuwe leiers verkies en ons 
wens Carina Coetzee en Anna Smith geluk 
wat onderskeidelik as voorsitter en onder-
voorsitter verkies is. Mag die Here julle baie 
vrugbaar in hierdie dienswerk gebruik. Johan 
Markgraaf is steeds skriba.  
Ons wil vir br Faan Oelofse, wat die afgelope 
twee jaar as voorsitter leiding geneem het, 
van harte bedank vir sy dienswerk. Ons 
bede is dat die dienswerk van ons diakens 
die gemeente werklik sal opbou in ons liefde 
en sorg vir mekaar.  
 
Die finansiële versorging van behoeftige 
lidmate neem ook toe en wanneer ons 
Sondae ons voorberei om erediens by te 
woon en ons liefdegawe in die sak sit, moet 
ons die woorde van ons Here Jesus onthou: 

8 En God is by magte om aan julle alles in 
oorvloed te skenk, sodat julle in alle opsigte 
altyd van alles genoeg kan hê en volop kan 
bydra vir elke goeie werk. 9 Daar staan ook 
geskrywe: “Hy deel uit en gee aan die 
armes; hy bly altyd vrygewig.” 10 God wat 
saad verskaf om te saai en brood om te eet, 
sal ook aan julle saad gee en dit laat groei 
en julle vrygewigheid ’n ryk oes laat oplewer. 
11 Hy maak julle altyd in alles ryk genoeg 
om by elke geleentheid vrygewig te kan 
wees. 
2 Kor. 9.  

 
BELYDENISKLAS UITREIK 

Ons het in die gemeente al `n goeie gebruik 
om elke jaar die belydenisklas op `n uitreik te 
neem na D‟kar of Groblershoop. Hierdie jaar 
gaan ons weens verskeie redes dit nie kan 
doen nie. Wat ons wel gaan doen is om 
hierdie jaar betrokke te raak by die 
Hartklop@Aardklop inisiatief. Hierdie 
inisiatief bestaan al `n paar jaar en behels 
dat daar tydens Aardklop koffie en water aan 
die feesgangers uitgedeel word. Die 
belydenisklas gaan saam met ander 
jongmense hieraan deelneem. 
Sodra ons meer inligting oor 
Hartklop@Aardklop het, sal dit aan die 
gemeente deurgegee word. Enige ander 
jongmense of lidmate wat hierby betrokke wil 
raak is meer as welkom om met ds. Karel in 
kontak te kom. 
 
Op die uitreik was daar altyd ekstra 
toerusting aan die belydenisklas gegee ter 
voorbereiding vir belydenisaflegging. Siende 
dat ons nie meer in `n kamp-opset gaan 
wees nie, gaan hierdie toerusting op twee 
maniere plaasvind. Die eerste is `n kamp 
saam met die belydenisklas en die G5-
bediening van Gereformeerde Kerk Die Bult 
op 14-16 Oktober 2017. Vanaf 7 tot 10 
Januarie 2017 sal daar dan `n verdere 
afrondingskamp wees. Meer inligting oor 
hierdie twee geleenthede sal later 
deurgegee word. 

JEUGWERKSWINKEL 
Graag nooi die Deputate Jeugsorg van die 
GKSA u hiermee uit na die volgende 
werkswinkel: Gesinsbediening: Sonder ouers 
kan dit nie! 
Datum & tyd: Saterdag 17 September  
                     08:00 – 15:00 
Venue:          GK Centurion  
                     (Basdenlaan 226, Lyttleton) 
Ons spreker vir die dag is Prof Malan Nel, 
buitengewone professor in Praktiese 
Teologie aan die Universiteit van Pretoria. 
Hy spesialiseer al vir dekades in 
jeugbediening, spesifiek met die klem op 
jeugbediening en gesinsbediening as deel 
van gemeentebediening. 
  
Ouers, kategete, jeugleiers, predikante en 
enige iemand wat met die jeug werk, sal by 
die dag baat vind. Daar gaan op drie sake 
gefokus word: 

● Ouers as die primêre 
verhoudingsbemiddelaars 

● Weet ons hoe kinders is? Kennis van 
die ontvangers 

● Wat is geloofsdeling? Hoe moet ons 
dit doen? 

 

Die koste vir die werkswinkel is R100 pp 
(sluit verversings en ligte middagete in). 
Registrasie vir die werkswinkel sluit teen 10 
September. Indien jy die werkswinkel wil 
bywoon, kontak asseblief vir ds. Karel 
(0724768794). Ons sal nader aan die tyd 
reëlings tref rakende vervoer Centurion toe 
en terug. 
 

KONINGSKINDERS BIED AAN: 
Gesinskamp:  14-16 Oktober 
Lidmate wat kamp wil bywoon en studente 
wil ondersteun tydens die kamp, kontak asb 
die voorsitter Willem van der Meer by 073 
021 6871. 
 
 
 
 
 

DIE RUS IS ELDERS. DIE LEWE EN 
WERK VAN TOTIUS 

Wanneer: 8 September 2016 
Waar: Kerksaal van Geref.Kerk Bult, h/v 
Molenstraat en Borcherdstraat 
Tyd: 18.30 
Toegang: R60 
Kaartjies by de Milko of Anja Viljoen 
0820539246 
 

AMANDELBLOEISELS 
Ons nooi graag die Amandelbloeisels na ons 
byeenkoms, Woensdag 7 September om 
10:00 by die Skuur. Ons herdenk prof. Bert 
Floor se 93ste verjaarsdag! Ons 
gaskunstenaar is: Christine Lourens wat 
optree met haar mooi fluitspel. 
  
 

CANSA PROJEK  
Liewe Gemeente 
Ons loots weer ons 
CANSA-projek vir 2016 
tot einde Oktober. Elke 
gesin sal in die tyd „n koevert kry waarin julle 
bydraes kan lewer. Vra gerus ook vir jou 
kollegas by die werk, familie en vriende. 
Kom ons poog om met hierdie projek die 
hele gesin te betrek. Dit is „n instelling by ons 
Oosdoppers om jaarliks „n mooi bedrag in te 
samel vir CANSA en ons vertrou dat ons dit 
weer hierdie jaar sal doen. 
Wanneer julle bydraes gereed is, plaas asb 
die koevertjie in die kollektesakkie of in die 
kluis. Vir enige verder navrae praat gerus 
met Odelia Venter wat aan stuur staan van 
hierdie projek (083 290 1572). 
 
Van ons gemeentelede wat die kanker-pad 
al geloop het, gaan ook hierdie jaar in die 
Dienelkander hul belewenis met ons deel. 
Hou gerus die Dienelkander dop! 

WOORDKAFEE:  UITREIKSENTRUM VIR 
JESUS 

Woordkafee Mediabediening is nou 7 jaar 
lank reeds ‟n uitreik-bediening wat fokus op 
Jesus Christus, die Lewende Woord, en God 
se genadegawe aan ons, die Bybelwoord. 
Daarom is ons bereid om saam te werk met 
geloofsgenote uit verskillende kerkverbande. 
Onder leiding van die Heilige Gees het ons 
van meet af aan besef dat so ‟n uitreik-
bediening net suksesvol kan wees in ‟n 
samelewing met verskillende gevestigde 
kerke as dit konsentreer op "eenheid in die 
Gees" (Ef.4:3) wat tussen alle Christene 
bestaan, ongeag van style van aanbidding. 
Die bediening sentreer om ‟n sentrum met ‟n 
positief Christelike atmosfeer wat op 
weeksdae oop is (Ma.13:00-16:30; Di.-
Do.10:00-16:30; Vr.10:00-13:00). Vrywillige 
helpers by Woordkafee ontvang graag 
besoekers met Christelike liefde in ‟n rustige 
omgewing. Daar is ook fasiliteite wat op 
Woordverkondiging fokus, gratis gebruik kan 
word en wat groei na ‟n dieper verhouding 
met God aanmoedig. Bybelstudiegroepe kan 
reël om hier bymekaar te kom (ook na-ure) 
om ‟n eie program te volg of uit Woordkafee 
se versameling toeligting te kry, bv. oor ‟n 
bepaalde Bybelboek. 

Die sentrum ondersteun van harte die werk 
van volgelinge van Jesus, individue of klein 
groepe, wat gehoorsaam aan Sy opdrag in 
die plaaslike samelewing uitreik ter 
bevordering van God se Koninkryk. Daarom 
nooi Woordkafee nou weer elke kerklidmaat 
wat besig is, of oorweeg om positief te 
reageer op Jesus se “maak dissipels” 
opdrag, om te kom kyk hoe Woordkafee jou 
daarmee kan help, of hoe jy andersins 
betrokke kan raak. 

Die aanvanklike plan dat Woordkafee as 
uitreiksentrum ook omstandighede moet 
skep waarin mense lekker kan saamkuier in 
‟n positief Christelike atmosfeer, het vanjaar 
op natuurlike wyse gerealiseer. Deur die 
toedoen van die eienaar van die perseel 

vanwaar Woordkafee opereer, vat ons nou 
hande en deel die gebou met ‟n nuwe koffie-
kuierplek in Potchefstroom, Café Mellina (d.i. 
heuningkafee). Kom kuier gerus en geniet 
van die verskeidenheid smullekker tuisgebak 
en keurkoffies wat die ervare Liza Viljoen 
weeksdae van 09:00 tot 17:00 en Saterdae 
tot 15:00 daar aanbied. 

Woordkafee is geleë in die sentrale deel van 
Potchefstroom: Stilstraat 8 (tussen 
Rivierstraat en Sol Plaatjiestraat, naby die 
streekskantoor van UNISA). Dit is ‟n 
organisasie sonder winsoogmerk (NPO 086 
164) met ‟n Beheerraad van 7 lede en is 
finansieël afhanklik van skenkings vir die 
vaste maandelikse uitgawes. (Bank: ABSA 
[632005] 9232193745. Rekeningnaam: 
Woordkafee.) Verdere navrae kan gerig 
word aan Theo of Ena Jooste. (018 285 
1061 of 082 403 5130) 

 
 

BEROEPE NUUS 
BEROEPE ONTVANG 

·         Ds AP Kruger (Abraham) van 
Welkom/Virginia na Wolmaransstad. 

·         Ds W van der Waal (Willem) van 
Linden na Sasolburg. 

 
 

SOSIALE MEDIA VIR ONS 
GEMEENTE 

Webblad:  www.oosdoppers.co.za 
Facebook:  www.facebook.com/oosdoppers 

 
 

 KONTAKBESONDERHEDE:  
PREDIKANTE & KANTOOR 

Ds. Piet:  018 290 5635 / 082 779 1237 
Ds. Karel:  018 294 3067 / 072 476 8794 
Kerkkantoor:  018 290 7690 

 
 

 

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://www.facebook.com/oosdoppers
http://www.facebook.com/oosdoppers

                                         TEESKINKGELEENTHEID 

Tee word vandag in die Skuur bedien onder die leiding van Estelle v Hamburg 
(Groep 18), Elize Schutte  (Groep 19) en  Shantell Andersen (Groep 30). 
   

Volgende week skink Ansa Coetsee (Groep 23), Groep 24 en Erika Rood (Groep 39) tee. 
 
Baie dankie aan die groepsusters en hulle groepe se susters en broers wat met die skink en 
opwas help! Ons moedig susters en broers aan om te kom help met die skink en opwas 
- so leer ons mekaar en ons nuwe groepe beter ken! 
 

SUSTERSBYDRAE 

Die susters se fondse word verkry uit elke suster se vrywillige bydrae  (R150 

per jaar) en die fondse wat geïn word tydens fondsinsamelingsgeleenthede. 

Hierdie geld word gebruik om uit te reik na minderbevoorregtes en daar word 

jaarliks aan verskillende verdienstelike instansies, hoofsaaklik in  

                     Potchefstroom, donasies gegee.  

 

BLIKKIES-WARMHARTE 

Die doel van die blikkies (wat jy in die voorportaal van die kerk kan kry) is dat 

almal hulle lastige kleingeld in ‟n blikkie sal gooi en die vol blikkie dan in die 

voorportaal van die kerk sal neersit. Die geld word dan gebruik om blomme of iets 

toepaslik aan te koop vir iemand wat deur beproewing gaan. Baie dankie aan  

                  almal wat so getrou vir ons die vol blikkies bring. 

 

 

SUSTERSAAMTREK 2017 

Ons susters bied volgende jaar die Sustersaamtrek aan op 4 Maart 

2017. Ons benodig elke suster se hulp om hiervan `n sukses te 

maak.  

 

Baie dankie aan al die susters wat Dinsdagaand die 

afskopvergadering bygewoon het. Julle het ons verras! Ons is baie dankbaar vir al die 

gewillige hande. Ons kan met dankbare harte sê dat ons reeds „n spreker gekry het vir die 

geleentheid het naamlik: Magdal Pienaar-Marais van Pretoria. 

 

Daar is lyste in die voorportaal van die Skuur waarop julle kan aandui by watter afdeling julle 

sal kan help.  

Die kategorieë met die betrokke organiseerders is: 

● Program, verloop van die dag en spreker (Rieëtte en Susan); 

● Skakelpersoon (Adele Delport); 

● Spyseniering (Alta van Zyl en Ina Jordaan); 

● Ontwerp (Anna Smith); 

● Geskenkpakkies (Hestie Janse van Rensburg en Shantell Andersen); en 

● Tafelversierings (Annetjie Vermeulen). 

Kontak gerus die bostaande persone of plaas jou naam op die genoemde lyste indien jy van 

hulp kan wees.  

 

 

NAGMAAL-ETE 

Gemeente, Blok B nooi almal hartlik uit na ons Nagmaal-ete op Sondag, 

18 September.  Kostes R35 p/p.  Skryf asb jou naam en aantal op die lys in die 

voorportaal van die Skuur - betalings by kerkkantoor. 

Spyskaart:  Hoenderpastei, patats, beetslaai,  groenslaai, noedelslaai en trifle vir   

                 nagereg. 

 

 

KWARTAALPROGRAM 

DERDE KWARTAAL 

DATUM DAG TYD WIE WAT 

11-Sep Sondag 19:00 Blok A Ouderlingevergadering - verversings 

18-Sep Sondag 12:00 Blok B Nagmaal & ete 

 
 
 
 
 

BAIE DANKIE AAN ONS BORG VAN DIE WEEK! 

                 OOSDOPPERTJIE-NUUS 
 

 
 

NUUS UIT DIE BYBELKOERANT 
 
 
 

 

 

 

 

 
 

Farao wys die Israeliete wie is baas 

MEMPHIS. - Met briljante staatsmanskap het farao vandeesweek die opstand in die 

Israelitiese gemeenskap in die kiem gesmoor.  Die Israeliete het onder die dekmantel 

van godsdiens op vakansie aangedring. 

Die voorbokke in die opstand is twee broers, Moses en Aäron.  Hulle het in die naam van 

hulle god die vryheid geëis om „n godsdienstige fees, drie dagreise ver die woestyn in,  te 

gaan vier, wel wetende dat die koninklike bouprogram dit nie kan bekostig nie. 

Die farao se antwoord was „n duidelike nee.  Hy het hulle daarvan beskuldig dat hulle lui 

is en net „n verskoning soek om hulle mense van die werk af weg te hou.  As 

strafmaatreël het die farao sy slawedrywers beveel om die verskaffing van strooi aan 

die Israeliete te staak.  Hulle moet dus nou self die strooi vind om bakstene te maak.  

Die kwota bakstene wat hulle op „n dag moet lewer, bly egter onveranderd. 

In „n perskonferensie het die farao dit duidelik gestel dat hy hom nie sal laat rondstoot 

deur die god van die Hebreërs nie.  Hy het onder luide gelag gesê: “Ek het nie die naam 

van hulle god in die Boek van die Engele gevind nie.  Hoekom moet ek dan na hom luister?  

Ek is nie bang vir „n god van slawe nie!” 

Intussen lyk dit asof die farao se taktiek om die opstand te onderdruk deur 

verdeeldheid onder die slawe te saai, reeds begin vrugte afwerp.  Die Israelitiese 

opsigters het gister by hom kom kla oor die wegneem van die strooikwota,  maar hy het 

hulle die rug toegekeer.  Toe hulle uit die paleis kom, was daar „n hewige rusie  tussen 

hulle en Moses en Aäron.  Die opsigters het hulle daarvan beskuldig dat hulle net 

moeilikheid gebring het.  Hulle het die twee broers selfs in die naam van hulle god 

vervloek. 

Nog Moses en Aäron, nog die opsigters wou ons te woord staan.  Dit lyk asof die 

arbeidsonrus op „n end is. 

Lees hiervan in Eks. 5: 1-21 


